
Haitian Creole 

 

AJANDA ÓPÓTINITE 2015: 

ASIRE JISTIS NAN PÈSEPSYON AK NAN REYALITE 

 

Re: Rediksyon Taks sou Ti Biznis Yo  

 

Dat: 18 janvye 2015 

 

Gouvènè Andrew M. Cuomo jodia te prezante sizyèm pati nan “Ajanda Opòtinite 2015” – yon rediksyon 

kat pousan taks pou ti biznis yo ak yon seri nouvo resous pou pwopriyetè ti biznis yo kap chèche pou 

kòmanse oswa grandi biznis yo.  

 

“Ti biznis yo se motè opòtinite e nou pral fè tout sa nou kapab pou asire ke yo pwospere ak grandi nan 

New York,” Gouvènè Cuomo te deklare. “Kòm yon pati esansyèl nan Ajanda Opòtinite 2015 nou an, nou 

pral koupe taks sou ti biznis yo nan nivo taks ki pi ba depi 1917 e nou pral asire ke Empire State 

reyèlman ouvè pou biznis.” 

 

Yon pati esansyèl nan ekonomi Eta New York, Gouvènè Cuomo angaje pou ede ti biznis yo pwospere nan 

New York. Ti biznis yo konte pou 43 pousan nan travay sektè prive a ak 35 pousan nan salè sektè prive 

nan eta.  

 

Koupe Taks sou Ti Biznis yo 

 

Pwopozisyon Gouvènè a pou koupe taks ta mete ti biznis yo nan pi ba pousantaj taks yo pase anvan. Li 

redwi pousantaj revni taks nèt soti a pousantaj aktyèl 6.5 a 2.5 pousan sou yon peryòd twazan pou ti 

biznis yo ki fè deklarasyon anba franchiz taks antrepriz. Pousantaj la pral redwi a 3.25 pousan pou ane 

fiskal 2016, a 2.9 pousan pou ane fiskal 2017 ak 2.5 pousan pou ane fiskal ki vin apre a apati 2018. Sa a 

pral bay $32 milyon dola nan nouvo soulajman taks lè li konplètman antre anvigè.  

 

Pou ane fiskal 2015, lwa aktyèl la bay yon pousantaj franchiz taks antrepriz ki modereman pi fèb pou ti 

biznis yo pase gwo yo – 6.5 pousan kont 7.1 pousan. Avantaj ti biznis yo nan pousantaj taks la te 

pwograme pou disparèt nan ane fiskal 2016 lè pousantaj taks antrepriz anjeneral te tonbe a 6.5 pousan, 

sa ki te yon pati nan pake rediksyon taks Gouvènè a ki te adopte nan bidjè Eta 2014-2015. Daprè 

pwopozisyon Gouvènè a ki te anonse jodia, ti biznis yo pral kontinye gen pousantaj taks ki patikilyèman 

pi ba pase gwo biznis yo, e pousantaj yo pral tonbe nan pi ba nivo yo depi 1917 lè taks espesyal sa te 

pran nesans.  

Pou bi rediksyon taks sa a, definisyon “ti biznis yo” se yon biznis avèk mwens pase 100 anplwaye e li gen 

yon revni nèt mwens pase $390,000. Pou evite yon “sispansyon” epi rete konsistan avèk fason toulède 

pousantaj yo te trete anba lwa aktyèl la, pousantaj taks ki pi ba ta disponib pou ti biznis yo ki genyen 

mwens pase $290,000 nan revni nèt, e pousantaj la pwogresivman monte jiska nan limit pousantaj ki 

aplikab a biznis yo avèk yon revni nèt de $390,000 oswa plis.  

 

Ane Fiskal 

2016 

Ane Fiskal 

2017 

Ane Fiskal 

2018 

Pousantaj 

(Aktyèl la se 

6.5%) 

3,25% 2,9% 2,5% 

Valè rediksyon 

taks 
$26 Milyon $29 Milyon $32 Milyon 

Kantite 

kontribyab ki 

benefisye 

42.000 42.000 42.000 

 

Nouvo kredi yo pral rantre nan Bidjè Egzekitif 2015-2016 Gouvènè a. 

 

NY Business Express 

 

Gouvènè Cuomo te anonse egalman kreyasyon NY Business Express, yon gichè inik pou ede ti biznis yo 

kòmanse ak devlope. Pwogram lan pral ofri yon apwòch pou chanje sitiyasyon an a kwasans ti biznis yo 

ak yon fason inove pou koupe sou fòmalite administratif, demontre anplis ke New York ouvè pou biznis. 

 

Jodia, biznis yo ki bezwen plizyè lisans ak pèmi pou fonksyone nan New York dwe navige yon labirent 

ajans eta, e apeprè 70 pousan nan enfòmasyon yo mande yo repete ant diferan ajans ki enplike yo. Sa a 

kreye yon pwosesis konfizyon e ki pa byen kowòdone pou aplikan yo e sa lakoz nan travay doub ak 

kenbe dosye pou ajans yo nan eta.  

 

Pou senplifye eksperyans sa dramatikman, New York pral kreye:  

• Yon pòtal sou entènèt ki fasil pou itilize pou tout biznis ak aktivite lisans okipasyonèl, sa ki 

enkli yon nouvo Aplikasyon Biznis Konsolide ak aksè pou rekonpans ak lòt sèvis sipò; 

• Yon nimewo telefòn inik pou tout kesyon ak sèvis sipò; ak 

• Yon ekip fòmasyon antrepriz inik ant ajans yo ak tretman lisans.  

Aplikan yo pral mete enfòmasyon debaz yonsèl fwa, grasa yon entèfas itilizatè senp ki gide moun yo 

atravè pwosesis la etap-pa-etap. “Kijan pou fè videyo,” chèche prim, klike pou pale, ak yon nimewo 



Haitian Creole 

telefòn inik pral pèmèt biznis yo gen aksè a èd ak enfòmasyon yo bezwen san konfizyon oswa reta. 

 

NY Business Express pral egalman redwi repetisyon ak konfizyon ant aktivite lisans gouvènman lokal ak 

eta. Pa egzanp, yon konte ka itilize pòtay NYBE pou mete pwòp enfòmasyon l disponib e potansyèlman 

ogmante Aplikasyon Biznis Konsolide Eta. Sa a ka vle di si yon antreprenè vle ouvri yon nouvo restoran 

nan Buffalo, li pral sèlman bezwen ale nan yonsèl sitwèb pou kòmanse pwosesis la. 

 

NYBE pral konplete epi ogmante efò kontinyèl Eta pou redwi peryòd tan pou lisans ak pèmi endividyèl 

nan kreye fòm ki pi senp epi redwi etap pwosesis la. 

 

NYBE pral bay yon pwen kontak inik pou biznis yo pou ede navige egzijans règlemantè ansanm avèk 

sèvis sipò ak lòt resous asistans teknik. Yo ka bay sèvis sa sou entènèt, nan telefòn oswa anpèson grasa 

yon varyete antite, sa ki gen ladan ajans gouvènman lokal ak eta, FuzeHub, ak 24 Sant Devlopman Ti 

Biznis nan Eta New York. 

 

Ofisye Anchèf Ti Biznis Eta New York 

 

An rekonesans sou enpòtans sektè ti biznis nan New York, Gouvènè Cuomo pral nome premye Ofisye 

Anchèf Ti Biznis Eta. Pozisyon sa a pral responsab pou kowòdinasyon ant-ajans yo pou tout nouvo 

règleman ak sa ki egziste deja ki gen enapk sou kreyasyon ak kwasans ti biznis yo nan New York.  

 

Somè Ti Biznis yo 

 

Somè yo ap pèmèt moun ki gen enterè yo nan endistri a ak gouvènman pou vini ansanm pou idantifye 

difikilte ak opòtinite yon sektè spesifik ap fè fas epi trase yon chemen pou gouvènman bay asistans ki 

nesesè epi ede kreye travay ak kwasans envestisman.  

 

Pou bati sou modèl sa ki gen siksè, Gouvènè Cuomo pral òganize yon Somè pou Ti Biznis yo ki koupe nan 

diferan sektè nan endistri a pou konsantre sou kesyon ak opòtinite ki menm jan a pwopriyetè tipik ti 

biznis yo. Somè a pral reyini ansanm pwopriyetè ti biznis yo, enstitisyon finansye, endistri sipò, ak moun 

ki gen enterè nan gouvènman pou ede fasilite aksè a kapital, redwi baryè règlemantasyon, ak devlope 

travay ak envestisman nan lokal biznis nou yo ki pi piti - men ki pi enpòtan.  

### 

